
				এই পাতাটির মুদ্রণ সংশোধন করা প্রয়োজন। 
পোরসের সহিত যুদ্ধ RNAd
হস্তিগণকে তিলমাত্র বিচলিত করে না। পদাতিক বাহিনীর পুরোভাগে হার্কিউলিসের (২) মূৰ্ত্তিবহন করা হয় এবং ইহাদ্বারাই সৈন্যগণের যুদ্ধবৃত্তি সৰ্ব্বাপেক্ষা অধিক প্ররোচিত করা হয়। এই মূৰ্ত্তি পরিত্যাগ করা বাহকগণের অত্যন্ত অপমানকর সামরিক অপরাধ বলিয়া পরিগণিত হয় এবং যুদ্ধক্ষেত্র হইতে এই মূৰ্ত্তি যাহারা ফিরাইয়া না আনিতে পারিত তাহাদিগকে মৃত্যুদণ্ডে দণ্ডিত হইতে হইত। এই দেবতা যখন তাহদের শত্রু ছিলেন ভারতীয়গণ তখন যেরূপ র্তাহাকে ভয় করিত, এক্ষণে সেইরূপ তাহা ভক্তিযুক্ত ভয় ও সম্মানে পরিণত হইয়াছিল।
বৃহদাকারের পশু সমূহ এবং পোরসকে দেখিয়া মাসিদোনিয়গণ কিছুক্ষণের জন্য আক্রমণে বিরত হইয়াছিল ; কারণ সুসজ্জিত শ্রেণী মধ্যে স্থাপিত হস্তিগণকে দূর হইতে দেখিলে বপ্রের ন্যায় বোধ হইতেছিল। মনুষ্য যেরূপ দীর্ঘ হইতে পারে বলিয়। আমরা মনে করি, পোরস্য তদপেক্ষা অধিক দীর্ঘ ছিলেন ; বিশেষতঃ তিনি যে হস্তিপৃষ্ঠে আরূঢ় ছিলেন, উহা অন্যান্য হস্তী অপেক্ষা বৃহদাকারের হওয়াতে পোরসের আকৃতি বৃহত্তর দেখাইতেছিল। এই জন্য আলেকজান্দার, পোরস ও ভারতীয় সৈন্য পৰ্যবেক্ষণ করিয়া নিকটবৰ্ত্তী ব্যক্তিদিগকে বলিলেন “অবশেষে আমার সাহসের উপযোগী বিপদের সম্মুখীন হইয়াছি। একাধারে বন্যপশু ও অসমসাহসিক ব্যক্তির সহিত এক্ষণে যুদ্ধ করিতে হইবে।” পরে কৈনসের প্রতি দৃষ্টিপাত করিয়া বলিলেন “যখন আমি টলেমী, পার্দিকাস, এবং হিফেষ্টীয়ন সহ শত্রুর বামবাহিনী আক্রমণ করিব এবং তুমি আমাকে ভীষণযুদ্ধে লিপ্ত থাকিতে
(২) অন্যত্র কুত্ৰাপি এরূপ বৃত্তান্ত দৃষ্ট হয় না।

